MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU 76

L-Erbgħa, 3 ta’ Frar, 2021.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2:09 p.m. 

L-Onor. Beppe Fenech Adami, President tal-Kumitat, ippreseda.


PREŻENTI

L-Onor. Glenn Bedingfield, l-Onor. Clayton Bartolo (Ministru għat-Turiżmu u l-Protezzjoni tal-Konsumatur); l-Onor. Ian Castaldi Paris, l-Onor. Alex Muscat (Segretarju Parlamentari għaċ-Ċittadinanza u l-Komunitajiet); u l-Onor. Ryan Callus (sostitut tal-Onor. Chris Said), kienu preżenti.


TALBA

L-Iskrivana qalet it-talba.


MINUTI

Il-Minuti tal-Laqgħa Nru 75, li saret fis-27 ta’ Jannar 2021, ġew konfermati.


KORRISPONDENZA

Email datata 2 ta’ Frar 2021, mibgħuta mill-Uffiċċju Nazzjonali tal-Verifika, li tinkludi  informazzjoni mitluba mill-Kumitat f’Laqgħa Nru 75 (Dok. 162).

Il-Kumitat qabel li din l-email, flimkien mal-informazzjoni annessa magħha, ma jittellgħux fuq il-website tal-Parlament.

Bħala follow up għall-informazzjoni mibgħuta mill-Uffiċċju Nazzjonali tal-Verifika, il-Kumitat talab li jingħata din l-informazzjoni addizzjonali:

1. Hemmx konsegwenzi penali kemm-il darba Enemalta tiddeċiedi li tvarja l-obbligu li tixtri 80% minn dak li tiġġenera l-power station ta’ ElectroGas; u
1. Kemm ipproduċew units ta’ elettriku kull sena ż-żewġ sorsi prinċipali ta’ produzzjoni ta’ enerġija, u ċioè l-interconnector u l-power station ta’ ElectroGas, fil-perjodu bejn Lulju 2018 u l-aħħar tal-2020. Kemm ħallset Enemalta għal dawn il-units.

KONTINWAZZJONI TAL-EŻAMI TAR-RAPPORT TAL-AWDITUR GENERALI INTITOLAT “AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD. BY ENEMALTA CORPORATION” (Dok. 154 u 154a).

Il-Kumitat irriżuma mis-27 ta’ Jannar 2021 id-diskussjoni dwar dan ir-rapport.

Fis-2:36 p.m. is-Sur David Galea ġie msejjaħ sabiex jidħol fil-Kamra tal-Kumitat u wara li ngħata l-ġurament beda jagħti x-xhieda tiegħu. 

Fit-3:54 p.m. is-Sur Galea temm jagħti x-xhieda tiegħu għal din il-laqgħa.

Id-diskussjoni dwar dan ir-rapport kienet interrotta u baqgħet aġġornata.

Fi tmiem il-laqgħa l-Onor. Ryan Callus ippreżenta l-lista tax-xhieda li l-Oppożizzjoni kienet qed titlob li jitilgħu jixhdu quddiem il-Kumitat (Dok. 163).

L-Onor. Glenn Bedingfield qal li peress li l-lista tax-xhieda kienet waħda estensiva, huwa kien qed jipproponi li l-Kumitat jiltaqa’ iktar spiss u ssuġġerixxa li jibda jiltaqa’ nhar ta’ Tnejn, Tlieta u Erbgħa fil-ħin li jkun qiegħed jiltaqa’ l-Parlament.  L-Onor. Alex Muscat issekonda l-proposta tal-Onor. Bedingfield.

Iċ-Chairman qal li l-ħin tal-Membri tal-Kumitat fil-Plenarja ma setax jittieħed kollu mill-Kumitat u ppropona li l-Kumitat jibda jiltaqa’ nhar ta’ Erbgħa fis-1:00 p.m. 

Il-Membri tal-Kumitat qablu li deċiżjoni dwar dan kellha tittieħed fi stadju ulterjuri.

Fl-4:01 p.m. iċ-Chairman aġġorna l-Kumitat bl-istess aġenda għal data li kellha tiġi kkomunikata aktar ‘il quddiem.

